
 

ᑐᓂᔭᐅᔪᑦ ᐅᕗᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐆᒧᖓ 

ᑐᑭᓯᒋᐊᕈᑏᑦ: X ᐃᓱᒪᓕᐅᕐᓂᖅ:  

 

ᐱᔾᔪᑎᖓ: ᑐᑭᓯᒋᐊᕈᑏᑦ ᑲᑎᒪᑎᑦᑎᓂᕐᒥᑦ ᓄᓇᕗᒻᒥ ᑐᔅᓯᕌᖑᔪᒧᑦ ᑎᑎᕋᖅᑕᐅᓂᖏᓐᓄᑦ ᓇᐹᖅᑐᖃᖏᑦᑐᒥᑦ ᑐᑦᑐᐃᑦ 

ᐊᑦᑕᓇᖅᑐᒦᓕᕐᓗᑎ ᐊᑖᓂ ᒐᕙᒪᑐᖃᒃᑯᑦ ᐆᒪᔪᐃᑦ ᐊᑦᑕᓇᖅᑐᒦᓕᖅᑐᑦ ᐱᖁᔭᖅ (SARA)  

 

ᓇᓗᓇᐃᔭᖅᓯᒪᓂᖏᑦ: 

ᑐᓂᐅᖅᑲᖅᑕᐅᔪᑦ 

 ᐅᖓᓯᓐᓂᖏᓐᓅᕐᓂᕆᕙᑦᑕᖏᑦ ᓇᐹᖅᑐᖃᖏᑦᑐᒥᑦ ᑐᑦᑐᐃᑦ ᑲᓇᑕᒥ ᐱᒋᐊᖅᑐᓂ ᔫᑳᓐᒥ ᑎᑭᑦᑐᒍ ᕿᑭᖅᑖᓗᒻᒧᑦ, ᐊᒻᒪ 

ᓂᒋᖓᓄᑦ ᓴᔅᓯᑳᔅᓯᕗᐊᓐ ᐊᒻᒪ ᒫᓂᑑᐸ. 

 ᓄᓇᕗᒻᒥ, ᐱᖃᓯᐅᔾᔨᔪᑦ ᐳᓘᓅᔅ−ᑲᓇᓐᓇ, ᐃᖓᐅᑦ, ᐱᐊᕗᓕ, ᐊᕼᐃᐊᒃ, ᖃᒪᓂᕐᔪᐊᖅ, ᓗᐊᕆᓛᑦ, ᐊᓚᓐᓈᕐᔪᒃ, 

ᐅᒃᑯᓯᔅᓴᓕᒃ, ᓴᓪᓖᑦ ᕿᑭᖅᑕᖓ, ᐊᑉᐸᑐᕐᔪᐊᖅ, ᐊᒻᒪ ᕿᑭᖅᑖᓗᒃ ᑐᑦᑐᖏᑦ. 

 

ᖃᐅᔨᓴᕐᓂᑦ ᐊᒻᒪ ᐊᑦᑕᓇᕈᑎᐅᔪᑦ 

 ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ ᐊᑦᑕᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ (COSEWIC) ᖃᐅᔨᓴᓚᐅᖅᑐᑦ 

ᓇᐹᖅᑐᖃᖏᑦᑐᓂ ᑐᑦᑐᓂᑦ ᐊᑦᑕᓇᖅᑐᒦᓕᖅᑐᑎᑎᑦ ᓅᕕᐱᕆ 2016. ᐊᑦᑕᓇᖅᑐᒦᓕᖅᑐᑦ ᐆᒪᔪᐃᑦ ᐱᑕᖃᕈᓐᓃᕐᓗᑎ 

ᐊᑦᑕᓇᖅᑐᒦᓕᕈᓐᓇᖅᑐᑦ ᑭᓯᐊᓂ ᐊᑦᑕᓇᕈᑎᖏᑦ ᐱᓕᕆᐊᖑᒍᑎ. 

 ᐊᒥᓲᓂᖅᓴᐃᑦ ᓇᐹᖅᑐᖃᖏᑦᑐᓂ ᑐᑦᑐᐃᑦ ᑕᑯᔅᓴᐅᑎᑦᑎᓯᒪᔪᑦ ᐊᖏᔪᒥᑦ ᖃᑦᑏᓐᓇᕈᕆᐊᖅᑐᑎᑦ 1990-ᒥᓂᑦ. ᑲᓇᑕᒥ, 

ᓇᐹᖅᑐᖃᖏᑦᑐᓂ ᑐᑦᑐᐃᑦ ᐊᑦᑎᓪᓕᒋᐊᖅᓯᒪᔪᑦ ᐱᒋᐊᖅᑐᓂ ᖃᓂᒋᔭᖏᓐᓂ 2 ᒥᓕᐊᓐ ᑐᑦᑐᐃᑦ ᐱᒋᐸᕐᓂᖏᓐᓂ 1990-

ᖏᓐᓂ ᑎᑭᑦᑐᒍ ᖃᓂᒋᔭᐸᓗᐊᓄᑦ 800,000 2016−ᖑᑎᓪᓗᒍ. ᐊᑦᑎᓪᓕᒋᐊᖅᓯᒪᔪᑦ ᒥᔅᓴᐅᓴᑦᑕᐅᔪᑦ 56% ᐱᖓᓱᓂᑦ 

ᑭᖑᕚᕇᑦᑐᓂᑦ (ᐊᑯᓐᓂᖏᓐᓂ1989 ᐊᒻᒪ 2016). ᐱᑕᖃᕐᓂᖏᓐᓄᑦ ᖃᐅᔨᓴᕐᓂᐅᔪᑦ ᖃᐅᔨᓴᕐᓂᖃᖅᓯᒪᔪᑦ ᑲᑎᒪᔨᕋᓛᑦ 

ᓖᓴ ᐱᓂ−ᑖᒥᓂᒃᔅ 



ᖃᓄᐃᓕᖓᓕᕐᓂᖏᓐᓄᑦ ᐊᑦᑕᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ ᖃᐅᔨᓴᐃᓚᐅᖅᑎᓪᓗᒋᑦ ᑕᑯᔅᓴᐅᑎᑦᑎᓯᒪᔪᑦ ᐃᒪᖏᓐᓂ 

ᑐᑦᑐᓂᑦ, ᐱᖃᓯᐅᑎᓪᓗᑎ ᐳᓘᓅᔅ−ᑲᓇᓐᓇᖓ, ᕿᖓᐅᑦ, ᐊᒻᒪ ᐱᐊᕗᓕ ᑐᑦᑐᖏᑦ.  

 ᑐᑦᑐᖏᑦ ᐊᑦᑕᓇᖅᑐᒦᓐᓂᖅᓴᐃᔪᑦ ᐊᒻᒪ ᐊᑦᑐᖅᑕᐅᓴᕋᐃᑦᑐᑎ ᐊᑦᑕᓇᕈᑎᓄᑦ ᐊᒥᓲᓂᖏᑦ ᐊᑦᑎᑦᑑᑎᓪᓗᒋᑦ. 

 ᐃᓄᐃᑦ ᖃᐅᔨᒪᔭᖏᑦ ᐅᖃᖅᓯᒪᔪᑦ ᑐᑦᑐᐃᑦ ᐅᑎᖅᑕᖃᑦᑕᕐᓂᖏᑦ ᐊᒥᓲᓂᖏᑦ ᖁᕝᕙᓯᑦᑐᑦ ᐊᒻᒪ ᐊᑦᑎᑦᑐᑦ. ᓄᑖᑦ 

ᐊᑦᑕᓇᕈᑎᐅᔪᑦ, ᓲᕐᓗ ᐱᕙᓪᓕᐊᑎᑦᑎᓂᖅ ᐊᒻᒪ ᓯᓚᐅᑉ ᐊᓯᔾᔨᕐᓂᖓ, ᐊᔪᕐᓇᓂᖅᓴᐅᑎᑦᑎᔪᓐᓇᖅᑐᑦ ᐊᒥᓲᓂᖏᓐᓄᑦ 

ᐅᑎᖅᑕᖃᑦᑕᕐᓂᖏᓐᓄᑦ ᐊᒥᓲᓂᓪᓚᕆᖏᓐᓄᑦ ᐊᒻᒪ ᓇᓗᓇᐃᕈᑎᑕᖃᖏᑦᑐᑦ ᐊᒥᓲᓂᖏᑦ ᓱᑲᑦᑐᒥᑦ 

ᐅᑎᖅᐸᓪᓕᐊᓂᖏᓐᓄᑦ ᒫᓐᓇᐅᔪᒥᑦ.  

 ᐊᑦᑕᓇᕈᑎᐅᔪᓐᓇᖅᑐᑦ ᐱᖃᓯᐅᔾᔨᔪᑦ: 

o ᓯᓚᖓ ᐊᒻᒪ ᓯᓚᒋᖃᑦᑕᖅᑕᖓ ᐊᓯᔾᔨᕐᓂᖓ ᐊᑦᑐᐃᓂᖃᖅᑐᑦ ᐱᕈᖅᑐᓂᑦ ᐊᑐᐃᓐᓇᐅᔪᓂᑦ, 

ᓂᕆᔭᐅᖃᑦᑕᕐᓂᖏᓐᓄᑦ, ᑯᒪᐃᑦ ᐊᒻᒪ ᐋᓐᓂᐊᕐᓇᐃᑦ.  

o ᐱᓕᕆᕕᓐᓄᑦ ᕿᓂᕐᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ. 

o ᐊᒡᒍᑐᖅᓯᒪᓂᖏᑦ ᓇᔪᖃᑦᑕᖅᑕᖏᑦ ᐅᑭᐅᒃᑯᑦ ᓇᐹᖅᑐᓂᑦ ᐃᑯᐊᓚᔪᓂᑦ ᐊᒻᒪ ᐃᓄᐃᑦ 

ᐱᑕᖃᓕᖅᐸᓪᓕᐊᓂᖏᓐᓄᑦ. 

o ᐃᓄᐃᑦ ᐊᒥᓱᕈᕆᐊᕐᓂᖏᑦ ᐊᒻᒪ ᖁᕝᕙᕆᐊᖅᑐᑦ ᐱᔭᐅᔪᒪᔪᑦ ᑐᑦᑐᐃᑦ ᓂᕿᖏᑦ. 

 

ᖃᓄᐃᓕᓂᐅᔪᓐᓇᖅᑐᑦ ᑐᔅᓯᕋᖅᑕᐅᓂᖓᓄᑦ ᑎᑎᕋᖅᑕᐅᓂᖏᓐᓄᑦ 

 ᓇᐹᖅᑐᖃᖏᑦᑐᓂ ᑐᑦᑐᐃᑦ ᑎᑎᕋᖅᑕᐅᒍᑎ ᐆᒪᔪᐃᑦ ᐊᑦᑕᓇᖅᑐᒦᓕᖅᑐᑦ ᐱᖁᔭᖅ, ᑲᓇᑕᒥ ᑎᖅᑎᑕᐅᓂᖏᓐᓄᑦ 

ᐸᕐᓇᐅᑦ ᑎᑎᕋᖅᑕᐅᓂᐊᖅᑐᖅ. ᑖᓐᓇ ᐱᖃᓯᐅᔾᔨᔪᖅ ᐸᕐᓇᐅᒻᒥᑦ ᐱᖃᓯᐅᔾᔨᔪᖅ ᖃᓄᖅ ᑐᑦᑐᐃᑦ ᐊᒥᓲᑦᑎᐊᖏᓐᓇᑎᓪᓗᒋᑦ 

ᐊᒻᒪ ᐊᑐᐃᓐᓇᐅᓗᑎ ᑭᖑᕚᑦᑎᓐᓄᑦ. 

 ᐱᒻᒪᕆᐅᔪᑦ ᑐᑦᑐᐃᑦ ᓇᔪᖃᑦᑕᖅᑕᖏᑦ ᓇᓗᓇᐃᖅᑕᐅᓂᐊᖅᑐᑦ ᐊᒻᒪ ᑲᓇᑕᒥ ᐆᒪᔪᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᓂᐊᖅᑐᑦ ᐱᓕᕆᖃᑎᖏᓐᓂ ᓄᓇᕗᒻᒥ ᓇᓗᓇᐃᕐᓗᒍ ᐱᐅᓛᒥᑦ ᓴᐳᒻᒥᔭᐅᓂᖏᓐᓄᑦ ᖃᓄᐃᓘᖅᑕᐅᔪᓂᑦ 

ᐊᑦᑕᓇᕈᑎᖃᕈᓐᓇᑎᑦᑎᔪᓂᑦ. ᐆᑦᑑᑎᒋᓗᒍ, ᐱᒻᒪᕆᐅᔪᑦ ᓇᔪᖃᑦᑕᖅᑕᖏᑦ ᓲᕐᓗ ᓄᕐᕋᓕᐅᕐᕕᖏᑦ ᐊᒻᒪ 

ᐅᑎᖅᑕᕐᓂᖏᓐᓄᑦ ᐊᖅᑯᑎᖏᑦ ᓴᐳᒻᒥᔭᐅᔪᓐᓇᖅᑐᑦ.  

 ᑎᑎᕋᖅᑕᐅᒍᑎ, ᐱᔪᓐᓇᖅᑎᑕᐅᖏᓐᓂᖏᑦ ᐊᑐᖅᑕᐅᒐᔭᖅᑐᑦ ᐃᓄᓪᓚᑦᑖᖑᖏᑦᑐᓄᑦ ᐃᓄᓐᓄᑦ, 

ᑐᑐᒐᓱᐊᒍᓐᓇᖅᑎᑕᐅᒐᔭᖏᑦᑐᑦ ᑲᓇᑕᒥ ᒥᕐᖑᐃᓯᕐᕕᓂᑦ, ᑲᓇᑕᒥ ᐆᒪᔪᓄᑦ ᓴᐳᒻᒥᔭᐅᕖᑦ, ᐊᒻᒪ ᐅᑎᖅᑕᖃᑦᑕᖅᑐᓄᑦ 

ᑎᒻᒥᐊᓄᑦ ᓴᐳᒻᒥᔭᐅᕖᑦ.  

 ᑐᑦᑐᒍᓐᓇᓂᕐᒧᑦ ᐃᓱᒪᓕᐅᖅᑕᐅᔪᑦ ᐃᓄᓐᓄᑦ ᑐᑦᑐᑕᐅᔪᓂᑦ ᓱᓕ ᒪᓕᓐᓂᐊᖅᑐᑦ ᓄᓇᕗᒻᒥ ᐊᖏᕈᒻᒥᑦ ᐃᓱᒪᓕᐅᓂᕐᒧᑦ 

ᐱᕙᓪᓕᐊᓂᖏᓐᓄᑦ, ᑕᐃᒪᐃᓐᓂᖓᓄᑦ ᐆᒪᔪᐃᑦ ᐊᑦᑕᓇᖅᑐᒦᓕᖅᑐᑦ ᐱᖁᔭᖅ ᑎᑎᕋᖅᑕᐅᓂᖏᓐᓄᑦ ᑕᕝᕗᖓᑦᑕᐅᑎᒋ 

ᐊᑦᑐᐃᓂᖃᖏᑦᑐᖅ ᐃᓄᐃᑦ ᑐᑦᑐᖃᑦᑕᕐᓂᖏᓐᓄᑦ.  

 ᓇᓗᓇᐃᔭᖅᓯᒪᓂᖏᑦ ᑐᑦᑐᐃᑦ ᓴᖅᑭᖅᑕᐅᔪᓐᓇᖅᑐᑦ ᐊᒻᒪ ᓄᓇᓖᑦ ᑭᓱᓕᕆᔾᔪᑎᔅᓴᑲᓐᓂᕐᓂᑦ ᐊᑐᐃᓐᓇᖃᕋᔭᖅᑐᑦ 

ᐃᑲᔪᖅᑐᓂᑦ ᑐᑦᑐᓂᑦ ᐱᐅᖅᓱᐊᓂᕐᒧᑦ (ᓲᕐᓗ. ᑮᓇᐅᔭᖃᖅᑎᑕᐅᓂᖅ ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᑎᑕᐅᓂᖏᓐᓄᑦ 

ᑐᑦᑐᓄᑦ ᓇᓗᓇᐃᖅᓯᒪᔪᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ). 

 

ᑲᑎᒪᑎᑦᑎᓂᐅᔪᑦ ᑐᔅᓯᕌᖑᔪᒧᑦ ᑎᑎᕋᖅᑕᐅᓂᖏᓐᓄᑦ 

 ᑲᑎᒪᑎᑦᑎᓂᕐᒨᖓᔪᑦ ᐊᐅᓪᓚᖅᑎᑕᐅᓚᐅᖅᑐᑦ ᖃᕋᓴᐅᔭᒃᑯᑦ ᐊᒻᒪ ᑎᑎᖅᑲᓂᐊᕐᕕᒃᑯᑦ 22 ᓄᓇᓕᓐᓄᑦ 

ᖃᓄᐃᑦᑐᑐᐃᓐᓇᐅᓪᓗᑎ ᐆᒪᔪᐃᑦ ᔮᓐᓄᐊᕆ 2018. ᑲᑎᒪᑎᑦᑎᓂᕐᒨᖓᔪᑦ ᐱᖃᓯᐅᔾᔨᔪᖅ ᑎᑎᖅᑲᖅ, ᖃᓄᐃᓕᖓᓂᖏᓐᓄᑦ 

ᑎᑎᕋᖅᓯᒪᔪᑦ, ᖃᕋᓴᐅᔭᒃᑯᑦ ᑕᑯᔅᓴᐅᑎᑕᐅᔪᑦ, ᐊᒻᒪ ᐊᐱᖅᑯᑏᑦ ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ. 

ᖃᐅᔨᒋᐊᒃᑲᓂᖅᑕᐅᕙᑦᑐᑦ ᐅᕐᑳᓚᐅᑎᒃᑯᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᑯᓐᓂᖏᓐᓂ ᔮᓐᓄᐊᕆ ᐊᒻᒪ ᐃᐳᕈ 2018. 

 ᐃᓄᑦᑎᒍᑦ ᑲᑎᒪᑎᑦᑎᓂᖃᓚᐅᖅᑐᑦ ᐊᑯᓐᓂᖏᓐᓂ ᕕᕝᕗᐊᕆ 2018 ᐊᒻᒪ ᕕᕝᕗᐊᕆ 2019 ᐊᑕᖏᖅᑐᓂᑦ 22 

ᓄᓇᓕᓐᓂᑦ ᑐᑦᑐᖃᖅᑐᓂᑦ ᓇᐹᖅᑐᖃᖏᑦᑐᓂᑦ ᑐᑦᑐᐃᑦ.  

 ᑲᑎᒪᑎᑦᑎᓂᐅᔪᒃᑯᑦ, ᓇᓗᓇᕈᓐᓃᓚᐅᖅᑐᖅ ᐊᒥᓱᑦ ᓄᓇᓕᐅᔪᑦ ᐊᔾᔨᐸᓗᖏᓐᓂᑦ ᐃᓱᒫᓘᑎᖃᖅᑐᑎᑦ ᑐᔅᓯᕋᐅᒻᒥᑦ 

ᑎᑎᕋᖅᑕᐅᓂᖏᓐᓄᑦ (ᑕᑯᒍᒃ ᐃᓚᒍᑕᖓ A ᓇᓗᓇᐃᔭᖅᓯᒪᓂᖏᓐᓄᑦ ᑐᓴᖅᑕᐅᔪᓂᑦ ᐱᔭᐅᔪᓂᑦ). 



 ᐱᓕᕆᐊᕆᓂᐊᕐᓗᒍ ᐃᓱᒫᓘᖃᑎᒌᒍᑕᐅᔪᑦ ᐊᒥᓱᒐᓚᓐᓄᑦ ᓄᓇᓕᓐᓄᑦ ᐊᒻᒪ ᐊᐱᖅᑯᑎᖏᑦ ᑭᐅᔭᐅᑦᑎᐊᕐᓗᑎ, 

ᐃᓱᒪᓕᐅᓚᐅᖅᑐᒍᑦ ᑲᑎᒪᑎᑦᑎᑲᓐᓂᕐᓗᑕ ᓄᓇᕗᒻᒥ.  

 ᑲᓇᑕᒥ ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖃᑎᖃᑦᑎᐊᓚᐅᖅᑐᑦ ᐅᑯᓂᖓ ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ 

ᓴᖅᑭᑎᑦᑎᓗᑎ ᐸᕐᓇᐅᒻᒥᑦ ᑐᓴᖅᑎᑦᑎᓗᑎ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔨᓂᑦ ᑲᑲᑎᒪᔨᓂᑦ ᐅᐊᔅᓵᖓᓂ 2019 ᐊᕐᕌᒍᑕᒫᑦ 

ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ (AGM). ᐅᖓᑕᐅᑎᖃᑦᑕᐅᑎᓂᖏᑦ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) 

ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓ 2019 ᒐᕙᒪᑐᖃᒃᑯᑦ ᓂᕈᐊᕐᓂᖃᖅᑎᓪᓗᒋᑦ ᑐᑭᖃᓚᐅᖅᑐᖅ ᐸᕐᓇᓯᒪᔭᕗᑦ 

ᓄᖅᑲᖓᑎᑕᐅᓚᐅᖅᑐᑦ ᐊᒻᒪ ᑲᑎᖃᑎᒋᔪᓐᓇᓚᐅᖏᑕᕗᑦ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ. 

 ᑕᐃᒪᓐᖓᓂ, ᑲᓇᑕᒥ ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐆᒪᔪᓂᑦ ᖃᐅᔨᓴᖅᑎᓂᑦ ᐊᑐᓂ 

ᐊᕕᑦᑐᖅᓯᒪᔪᓂᑦ ᓇᓗᓇᐃᕐᓗᒍ ᐱᐅᓛᒥᑦ ᐊᑐᖅᑕᐅᓂᐊᖅᑐᒥᑦ ᑲᑎᒪᑎᑦᑎᑲᓐᓂᕐᓂᐅᔪᓄᑦ. 

 ᐅᑯᓇᓂᐅᑎᓪᓗᒍ ᐅᑦᑑᐱᕆ ᐊᒻᒪ ᓄᕕᐱᕆ 2019, ᑕᐃᒪᐃᓕᖓᓪᓗᑎ,ᑐᓂᓯᓚᐅᖅᑐᒍᑦ ᑭᕙᓪᓕᕐᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ (KWB) ᐊᒻᒪ ᕿᑭᖅᑖᓗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᓐᓂ ᓄᑖᓂᑦ 

ᓱᓇᒃᑯᑖᓂᑦ ᑐᕌᖅᑐᑦ ᐱᓕᕆᐊᖃᖅᑐᑎᑦ ᐃᓱᒫᓘᑎᒋᔭᑐᖃᐅᔪᓂᑦ ᐊᒻᒪ ᓇᓗᓇᐃᖅᑕᐅᓂᖏᓐᓄᑦ ᑐᑭᓯᓂᕐᓗᑦᑕᐅᒐᔪᑦᑐᑦ 

ᑐᔅᓯᕋᐅᑎᒧᑦ ᑎᑎᕋᖅᑕᐅᓂᖏᓐᓄᑦ. ᑭᖑᓂᐊᒍᑦ ᑕᑯᔅᓴᐅᑎᑦᑎᓚᐅᖅᑎᓪᓗᒋᑦ, ᒪᑐᐃᖓᔪᒥᑦ ᐅᖃᓪᓚᓚᐅᖅᑐᒍᑦ 

ᑕᒪᑐᒪᓂᐅᑎᓪᓗᒍ ᑲᑎᒪᔨᐅᖃᑕᐅᔪᑦ ᐊᒻᒪ ᐅᐸᖃᑕᐅᓯᒪᔪᑦ ᐊᐱᖅᓱᓚᐅᖅᑐᑦ, ᑐᓴᖅᑎᑎᓪᓗᑎ ᐃᓱᒪᒋᔭᖏᓐᓂ, ᐊᒻᒪ 

ᑐᓂᓯᓪᓗᑎ ᖃᐅᔨᒪᔭᖏᓐᓂ ᑐᑦᑐᐃᑦ ᒥᔅᓵᓄᑦ ᖃᓂᒋᔭᖏᓐᓃᑦᑐᓂᑦ. ᓇᓗᓇᐃᔭᖅᓯᒪᓂᖏᑦ ᑐᓴᕐᕕᐅᔪᓂᑦ ᐱᔭᐅᔪᑦ 

ᑖᒃᑯᓇᓂ ᑲᑎᒪᓂᐅᔪᓂᑦ ᐱᖃᓯᐅᑎᓯᒪᔪᑦ ᐃᓚᒍᑕᖓ A. 

 ᐅᖃᐅᔾᔭᐅᒋᐊᓚᐅᖅᑎᓪᓗᑕ ᓄᓇᕗᑦ ᒐᕙᒪᒃᑯᓐᓂᑦ ᑭᕙᓪᓕᕐᒥ ᐆᒪᔪᓂᑦ ᖃᐅᔨᓴᖅᑎ, ᐊᒻᒪ ᐅᓇᐅᑎᓪᓗᒍ ᑭᕙᓪᓕᖅ 

ᑭᒡᒐᖅᑐᐃᒻᒪᑦ ᐊᖏᓂᖅᓴᖓᓂ ᐃᓚᖓᓂ ᓇᐹᖅᑐᖃᖏᑦᑐᓂᑦ ᑐᑦᑐᓂᑦ ᐅᖓᓯᓐᓂᖏᓐᓄᑦ (7 ᑲᑎᑦᑐᒋᑦ 11 ᑐᑦᑐᐃᑦ 

ᓄᓇᕗᒻᒥ), ᐃᓱᒪᓕᐅᓚᐅᖅᑐᒍᑦ ᐃᓄᑦᑎᒍᑦ ᑲᑎᒪᒃᑲᓐᓂᕆᐊᖃᖅᑐᑕ ᑕᒪᑐᒧᖓ ᐊᕕᑦᑐᖅᓯᒪᔪᒧᑦ. ᓄᓇᕗᑦ ᒐᕙᒪᒃᑯᑦ 

ᐅᕙᑦᑎᓐᓂ ᐱᕕᔅᓴᖃᖅᑎᑦᑎᓚᐅᖅᑐᑦ ᐊᐅᓚᑕᐅᓗᓂ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᓐᓄᑦ ᐳᓚᕋᓂᕐᒧᑦ 

ᓇᓕᒧᓐᓂᖃᕋᔭᖅᑐᖅ ᐊᒻᒪ ᐃᑲᔪᕐᓗᓂ ᐱᓇᓱᐊᕐᓂᕆᔭᑦᑎᓐᓂ ᐊᒻᒪ ᐊᑦᑎᓪᓕᒋᐊᕐᓗᒍ ᑲᑎᒪᑎᑦᑎᓂᐅᔪᓂᑦ ᐆᒪᔪᕐᓂᐊᑎᒃᑯᑦ 

ᖃᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᓖᑦ. ᐅᖅᑐᒍᑦ ᑭᕙᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑐᓂᓚᐅᖅᑕᕗᑦ ᑕᒪᓐᓇ ᐃᓱᒪᒋᔭᕗᑦ 

ᑭᕙᓪᓕᕐᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐊᒻᒪ ᐱᓚᐅᖏᑦᑐᒍᑦ ᐋᒡᒑᖅᑐᒥᑦ 

ᑲᑎᒪᔨᐅᖃᑕᐅᔪᓂᑦ ᐅᕝᕙᓘᓐᓃᑦ ᐅᐸᖃᑕᐅᓯᒪᔪᓂᑦ.  

 ᕿᑭᖅᑖᓗᒻᒥ ᑐᑦᑐᖏᑦ ᑲᑐᑎᑕᐅᒻᒪᑕ 10 ᓄᓇᓕᓐᓄᑦ, ᐊᐅᓚᓂᖃᑦᑎᐊᓛᖑᔪᖅ ᐊᒻᒪ ᐊᑐᕐᓂᖃᑦᑎᐊᓛᖑᔪᖅ 

ᐱᓕᕆᐊᕆᓗᒋᑦ ᐃᓱᒫᓘᑕᐅᔪᑦ ᑖᔅᓱᒧᖓ ᐊᕕᑦᑐᖅᓯᒪᔪᒧᑦ ᑲᑎᒪᖃᑎᒋᓗᒋᑦ ᐊᕕᑦᑐᖅᓯᒪᔪᒧᑦ ᖁᕝᕙᓯᓐᓂᖓ ᕿᑭᖅᑖᓗᒻᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᑎᓪᓗᖏᑦ. ᑕᑯᔅᓴᐅᑎᑦᑎᓚᐅᖅᑎᓪᓗᒋᑦ ᐊᒻᒪ ᑭᖑᓂᐊᒍᑦ 

ᐅᖃᐅᓯᖃᖅᑐᑎᑦ, ᐊᐱᕆᓚᐅᖅᑕᕗᑦ ᑲᑎᒪᔨᐅᖃᑕᐅᔪᑦ ᖃᐅᔨᒋᐊᖅᑎᑕᐅᒃᑲᓐᓂᕈᒪᒻᒪᖔᑕ ᑲᑎᒪᑎᑦᑎᓂᐅᔪᒥᑦ 

ᓄᓇᓕᒋᔭᖏᓐᓂ. ᐱᓚᐅᖏᑦᑐᒍᑦ ᑕᐃᒪᐃᑦᑐᓂᑦ ᑐᔅᓯᕋᐅᑎᓂᑦ ᐅᕝᕙᓘᓐᓃᑦ ᓇᓗᓇᐃᕈᑎᓂᑦ ᐱᔪᒪᓂᖃᓂᕐᒧᑦ. 

ᑕᐃᒪᐃᓐᓂᖓᓄᑦ, ᐃᓱᒪᒋᔭᕗᑦ ᑲᑎᒪᑎᑦᑎᓂᐅᔪᑦ ᕿᑭᖅᑖᓗᒻᒥ ᐱᔭᕇᖅᑐᓂ ᒫᓐᓇᐅᔪᒥᑦ. 

 ᐅᐸᒍᓐᓇᓚᐅᖏᓇᑦᑕ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓᓄᑦ ᐅᑭᐊᔅᓵᖅ, ᐊᓯᐊᒍᑦ 

ᕿᓂᕐᓂᐊᖅᑐᒍᑦ ᐱᖃᑕᐅᑎᓪᓗᒋᑦ ᕿᑎᕐᒥᐅᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ.  

 ᐊᒥᓱᐊᑎᖅᑐᑕ ᑐᓴᕐᕕᒋᓇᓱᐊᖅᓯᒪᔭᕗᑦ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᑦ, ᐱᒋᐊᖅᑐᓂ ᔮᓐᓄᐊᕆ 2018 

ᐊᐅᓪᓚᖅᑎᑕᐅᑎᓪᓗᒋᑦ ᑲᑎᒪᑎᑦᑎᒋᐊᓐᖓᕈᑏᑦ. ᑎᓯᐱᕆ 2019, ᐱᓚᐅᖅᑐᒍᑦ ᓇᓗᓇᐃᖅᓯᓂᕐᒧᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ (QIA) ᐱᓯᒪᓪᓗᑎ ᐊᒻᒪ ᕿᒥᕐᕈᓯᒪᓪᓗᑎ ᑐᑭᓯᒋᐊᕈᑎᓂᑦ. ᓇᓗᓇᐃᖅᓯᓚᐅᖅᑐᑦ ᑭᓪᓕᖃᖅᑐᓂᑦ 

ᐱᔪᓐᓇᕐᓂᖃᖅᑐᑎᑦ ᐱᓕᕆᐊᖃᕐᓗᑎ ᑐᔅᓯᕋᖅᑕᐅᔪᒥᑦ ᑎᑎᕋᖅᑕᐅᓂᖏᓐᓄᑦ ᐊᒻᒪ ᑐᔅᓯᕋᓚᐅᖏᑦᑐᑦ ᐅᕙᑦᑎᓐᓂ 

ᑐᓴᒃᑲᓂᕐᓗᑎ. 

 ᐅᖃᖃᑎᒌᔅᓯᒪᔪᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂ (KIA) ᐊᒻᒪ ᐃᓄᑦᑎᒍᑦ ᑲᑎᒪᓂᖃᓂᐊᖅᑐᑦ ᕕᕝᕗᐊᕆ 2020. 

 ᓱᓕ ᐅᑕᖅᑭᔪᒍᑦ ᑐᓴᕐᕕᖃᒃᑲᓂᕐᓗᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (KitIA) ᐱᑕᖃᕆᐊᖃᕐᒪᖔᖅ 

ᐱᖃᑕᐅᒃᑲᓂᕐᓂᖏᓐᓄᑦ. 

 

 



ᑲᑎᒪᑎᑦᑎᓂᐅᓂᐊᖅᑐᑦ 

 ᕕᕝᕗᐊᕆ 2020, ᒪᓕᓐᓂᖃᕐᓗᓂ ᓄᓇᕗᑦ ᒐᕙᒪᒃᑯᑦ ᐆᒪᔪᓂᑦ ᖃᐅᔨᓴᖅᑎᖓ ᓄᓇᓕᒻᒧᑦ ᐳᓚᕋᖅᑎᓪᓗᒍ, ᐸᕐᓇᓯᒪᔪᒍᑦ 

ᐊᐅᓪᓚᕐᓗᑕ ᐊᑐᓂ ᑎᓴᒪᐅᔪᓐᖏᒑᖅᑐᑦ ᑭᕙᓪᓕᕐᒥᑦ ᓄᓇᓖᑦ ᐃᓄᑦᑎᒍᑦ ᑲᑎᒪᖃᒃᑲᓂᕐᓗᑕ ᑐᔅᓯᕌᖑᔪᒧᑦ 

ᑎᑎᕋᖅᑕᐅᓂᖏᓐᓄᑦ. ᑭᒡᒐᖅᑐᐅᔩᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ ᑲᑎᒪᖃᑕᐅᓂᐊᖅᑐᑦ 

ᑖᒃᑯᓂᖓ ᐊᑐᓂ ᑲᑎᒪᓂᐅᔪᓂᑦ.  

 ᐃᓄᑦᑎᒍᑦ ᑲᑎᒪᖃᑎᒋᓛᖅᑕᕗᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᑲᖏᕐᖠᓂᕐᒥ ᕕᕝᕗᐊᕆ 2020. 

 ᐃᐳᕈ 2020, ᑲᑎᖃᑎᒋᓂᐊᖅᑕᕗᑦ ᐱᐊᕗᓕ ᐊᒻᒪ ᖃᒪᓂᕐᔪᐊᖅ ᑐᑦᑐᖏᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᑦ (ᑲᑎᒪᔨᐅᔪᑦ 

ᐃᓚᒋᔭᐅᓪᓗᑎ ᑭᕙᓪᓕᕐᒥ, ᓄᓇᑦᓯᐊᖅ, ᓴᔅᓯᑳᔅᓯᕗᐊᓐ ᐊᒻᒪ ᒫᓂᑑᐸ, ᐊᒻᒪᓗᑦᑕᐅᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ) ᑲᑎᒪᑎᑦᑎᑲᓐᓂᓂᕐᒧᑦ.  

 ᐅᑭᐅᖅ/ᐅᐱᕐᖔᖅ 2020 (ᓇᓗᓇᐃᖅᑕᐅᒋᐊᓕ ᐅᓪᓗᖓ) ᑲᑎᒪᑎᑦᑎᓂᐅᔪᑦ ᕿᑎᕐᒥᐅᓂᑦ, ᐱᑕᖃᕆᐊᖃᕈᓂ. 

 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 

 ᐱᔭᕇᕐᓗᒍ ᑲᑎᒪᑎᑦᑎᑲᓐᓂᕐᓂᐅᔪᖅ ᑭᕙᓪᓕᕐᒥ (ᕕᕝᕗᐊᕆ 2020) ᐊᒻᒪ ᕿᑎᕐᒥᐅᓂᑦ (ᐅᑭᐅᖅ/ᐅᐱᕐᖔᖅ 2020, 

ᓇᓗᓇᐃᖅᑕᐅᒋᐊᓕ ᐅᓪᓗᖓ), ᐱᑕᖃᕆᐊᖃᕈᓂ. 

 ᑐᔅᓯᕋᐅᑦ ᐃᓱᒪᓕᐅᓂᕐᒧᑦ ᓄᓴᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᑐᔅᓯᕋᖅᑕᐅᔪᒧᑦ ᑎᑎᕋᖅᑕᐅᓂᖏᓐᓄᑦ 

(ᓇᓗᓇᐃᖅᑕᐅᒋᐊᓕ ᐅᓪᓗᖓ, ᐃᒻᒪᖃ ᔫᓂ 2020).  

 

 

 

 

 

 

 

 

 

ᑎᑎᕋᖅᑐᖅ: 

ᑲᓇᑕᒥ ᐆᒪᔪᓕᕆᔨᒃᑯᑦ, ᐃᖃᓗᐃᑦ ᔮᓐᓄᐊᕆ 2020 


